
Vilmund Jacobsen

Seinnu árini hava  línuskipini 
Kambur og Stapin verið 
bestu línubátar í Føroyum, 
og teimum í hølunum hevur 
Klakkur ligið. 

Klakkur, sum soleiðis hev­
ur andað hinar báðar í "nakk­
an" - um vit so kunnu siga - 
er í ár endaður á ovastu rók, 
har hann eisini hevur verið 
áður.

Í ár hevur Klakkur fiskað 
sløk 1500 tons, og veiðivirðið 
liggur oman fyri 16 miljónir 
krónur.

Næst størsta veiðivirðið í 
ár hevur línubáturin Kambur, 
sum hevur fiskað fyri stívliga 
15 miljónir krónur. 

Á triðja og fjórða plássi 
liggja línuskipini, Stapin og 
Havbúgvin, sum er fyrrver­
andi Núpur. Skipini liggja 
líka sum stavn um stavn, 
og trupult er at taka dagar 
ímillum skipini.

Stapin og Havbúgvin 
hava fiskað fyri stívliga 13 
miljónir krónur hvør, men tá 
vit skiftu orð við reiðararnar 
mánadagin, var ikki greitt, 
hvør av teimum hevur størri 

veiðivirðið.

Góðir túrar
Tað eru brøðurnir, Líggjas 
og Bethuel Johannesen, sum 
skiftast um at føra Klakk, 
ið teir eiga saman við JFK-
Troli.

Líggjas Johannesen letur 
rímiliga væl at fiskiskapinum 

í ár, men hann heldur, at fisk­
aprísirnir kundu havt verið 
betri.

– Vit hava ikki verið í Ný 
Foundlandi í ár, men vit hava 
gjørt tveir hampiliga góðar 
túrar í Eysturgrønlandi. Har­
aftrat hava vit eisini havt 
størri kvotu í íslendskum 
sjógvi í ár.

Líggjas Johannesen sigur, 
at Klakkur eisini hevur gjørt 
nakrar góðar túrar undir Før­
oyum.

– Fyrr í heyst høvdu vit 
tveir túrar á góð 200.000 
pund undir Føroyum, og síð­
an høvdu vit ein túr á umleið 
170.000 pund, sigur skiparin.

Brøðurnir, Líggjas og 

Bethuel Johannesen í Klaks­
vík, keyptu herfyri saman 
við JFK-Troli norska fryst­
ilínuskipið Urvaag. Skipið, 
sum væntandi verður klárt 
til fiskiskap umleið hálvan 
januar 2014, kemur í flotan 
fyri núverandi Klakk, sum 
annars er fiskikongur í ár.

Klakkur besti línubátur 
- Vit hava ikki verið í Ný Foundlandi í ár, men vit hava gjørt tveir 
hampiliga góðar túrar í Eysturgrønlandi. Haraftrat hava vit eisini havt 
størri kvotu í íslendskum sjógvi í ár, sigur Líggjas Johannesen

Línuskipið Klakkur endaði á ovastu rók í ár og gjørdist besti línubátur í føroyska fiskiskipaflotanum

Vilmund Jacobsen

Magnus Rasmussen, 
borgarstjóri í Runavík­
ar kommunu vísir á, at 
byggingin av deplinum 
til børn og ung við fjøl­
breki gongur væl.

Sambært ætlanini 
verður depilin liðugur 
í komandi ári.

– Byggingin av íbúð­
um til fólk við menn­
ingartarni er seinkað 
nakað av ymiskum 
orsøkum, men gongd 
kemur á ta byggingina 
í 2014.

Magnus Rasmussen 
sigur, at nevndu íbúðir 
verða eftir ætlan lidnar 
í 2015, og tað er lands­
myndugleikin, sum 
er byggiharri í báðum 
hesum verkætlanum í 
Runavík.

Almennar 
verkætlan­
ir í Runavík

Vilmund Jacobsen

Fríggjakvøldið skifti Dagur 
& Vika orð við Bárð Enni, 
stjóra á Heilsufrøðiligu 
Starvsstovuni, sum eftir ferð 
í Ruslandi ásannaði, at russ­
ar eru alt annað enn lættir 
at dansa við, nú tað er ein 
veruleiki, at russiskir mat­
vørumyndugleikar hava sett 
føroysk framleiðsluskip og 
virkir á reyða lista. At skip 
og virkir soleiðis eru endað 
á hesum lista, merkir, at tey 
ikki sleppa at útflyta sínar 
fiskavørur til Ruslands - fyri­
bils.

Báður Enni og hansara 
fólk vóru ikki meira enn kom­
in heim aftur úr Ruslandi, tá 
russar eisini settu Næraberg 
á reyða lista. 

Í sendingini váttaði Hanus 
Hansen, reiðari, at Næraberg 
er raktur av russiska inn­
flutningsbanninum, men 
hann vildi annars ikki úttala 
seg alment um russisku av­
gerðina. Eftir hvat skilst, 

hevur reiðarin í Klaksvík 
ringar vónir um, at málið við 
Nærabergi verður loyst í eini 
handavend.

Sambært Degi & Viku er 
orsøkin til russiska bannið 
móti Nærabergi, at eftirlits­

fólk hava funnið tveir sápu­
dunkar, eina brotna plátu og 
nøkur sonevnd munnstykki 
at spula við, sum eftirlits­
fólkini ikki meta var í lagi.

 

Næraberg stongdur úti í Ruslandi
Stjórin á Heilsufrøðiligu Starvsstovuni var ikki meira enn heimaftur 
komin úr Ruslandi, tá russar eisini settu verksmiðjutrolaran Næraberg á 
reyða lista

Verksmiðjuskipið Næraberg er nú eisini rakt av russiskum innflutningsbanni
Mynd: www.skipini.fo

Nes kommuna hevur 
tikið ítøkilig stig til, at 
søgan um Toftir, Nes og 
Saltnes verður fest á 
blað og givin út í bók.

Á jólahugnað hjá Skálafjarðar 
Sløkkiliði leygarkvøldið hin 21. 
desember vórðu Niclas Davidsen og 
Hanus Heinesen heiðraðir fyri trúgva 
tænastu sum sløkkilismenn


